
КИРИШ
 Кўпик  бетон  материалларини  ишлаб  чиқаришда  кўпик  бетон

қоришмасининг  хусусиятлари  муҳим  ўринни  эгаллайди.  Чунки  улар  қотган
кўпик бетоннинг кўрсатгичларини белгилаб беради [1]. 

Кўпик бетон буюмларини ишлаб чиқариш технологияси тўлдирувчиларни
ўзаро  боғлаб  турадиган  цемент  ҳамирида  бир  текисда  тақсимланган  кўп
миқдордаги майда ҳаво пуфакчаларига асосланган.

 Кўпикланиш жараёнини уч даврга ажратиш мумкин [2]. Биринчи даврда, ,
кўпик пуфакчалари бир - биридан суюқликни қалин пардалари билан ажралиб
турадиган  ва  эркин  ҳаракат  қила   оладиган  ёпишқоқ   суюқ  тизимни  ҳосил
қилади. Бу босқичда кўпик оддий концентирланган эмульсияга ўхшайди.

Иккинчи  даврда,  тизим  ҳаво  билан  тўйинганлиги  сабабди,  пуфакчалар
эркин  ҳаракатларини  йўқотиб,  юпқа,  бир  оз  эгилган,  суюқ  пардалар  билан
ажратилган полиэдрик шаклдаги  ячекаларга айланади. 

Учинчи давр - бирлашиш кўпикни жуда тез парчаланиши ва икки фазадан
иборат  (суюқлик-  ҳаво)  системага  айланишига  тўғри  келади.  Ҳосил  бўлган
кўпиклар  икки  фазали  деб  юритилади.  Улар  қурилиш  қоришмалари  ёки
полимер  суспензиялари  билан  аралаштирилиб,  серғовак  материаллар  ҳосил
қилади [3].

Кўпик бетон қоришмаларини тайёрлашда кўпиклаштирувчи компонентни
турғунлиги ва барқарорлик қобилияти муҳим аҳамиятга эга.

Кўпикни  тайёрлаш  шартларининг  унинг  хусусиятларига  таъсирини
ҳисобга олган ҳолда,  Шу сабабли аввал кўпикни тайёрлаш давомийлигининг
унинг  кўпчиш  даражасига  (ҳажмини  ошишига)  таъсирини  ўрганиш  тақоза
этилади.

МАТЕРИАЛЛАР ВА ТАДҚИҚОТ УСУЛЛАРИ
Кўпик қуйидаги усулда тайёрланилди: 
Кўпик  қоргичга  300  мл  миқдорида  сув  қуйилди.  Сўнг  унга  1,5  мл

миқдорида суюқ кўпиклаштирувчи  ПБ2000 воситаси қўшилди ва қоргични тез
айланувчи парраклари бир таркибли кўпик ҳосил қилгунча аралаштирилди.

Кўпикни кўпчиш даражаси кўрсатгичи  ҳосил бўлган кўпик хажмини сув
ва  кўпиклаштирувчи  модда  аралашмасининг  дастлабки  ҳажмига  нисбати
ифодалайди [4].   

НАТИЖАЛАР ВА УЛАРНИНГ МУҲОКАМАСИ
Жадвалда  сув-кўпиклаштирувчи  эритманинг  қориштириш  муддатини

кўпик  ҳажмининг  ошишига  таъсири  ҳақидаги  маълумотлар   келтирилган.
Кўпик  тайёрлашнинг  оптимал  вақти  3-4  минутни  ташкил  қилди,  чунки
аралаштириш пайтида айнан шу вақт  оралиғида кўпик ҳажмининг максимал
ошиши бошланғич ҳажмдан 12 баробар кўп бўлди.

жадвал
Кўпик ҳажми ошишини қориштириш вақтига боғлиги

Қориштириш 0,5 1,0 1,5 2,0 2,5 3,0 3,5 4,0 4,5 5,0 6,0

вақти, мин.
Кўпик  ҳажмини
ошиши, марта

4 6 8 10 11 12 12 11 10 10 9

Олинган маълумотлар 4 дақиқадан кўпроқ вақт давомида аралаштириш.
кўпик ҳажмининг пасайишини  кўрсатди.
        Аралаштириш давомийлиги 0,5-1,5 минут бўлганида, катта ғоваклар ҳосил
бўлди, улар аста-секин, аралаштириш вақтининг ошиши билан бутун ҳажмда
бир текис тақсимланган майда ғовакларга айланди (1-расм).
                                          а)                                     б)

1-расм. 0,5-1,5 минут (а) ва 4 минут (б) аралаштирилган кўпикларнинг
микроструктураси.

        Шунингдек,  кўпиклаштирувчи  восита  концентрациясининг  кўпчиш
даражасига таъсири ҳам ўрганилди. Кўпиклаштирувчи воситанинг миқдори 0,5
дан  1%  гача  ўзгартирилди.  2-расмда  кўпиклаштирувчи  восита
концентрациясининг кўпчиш даражасига таъсири тасвирланган. 

2-расм Кўпиклаштирувчи восита таркибининг кўпик 

ҳосил бўлиш даражасига таъсири.

2-расмда   тасвирланган  график  аралашма  таркибида  кўпиклаштирувчи
восита  концентрациясини  1%гача  ошиши  кўпик  ҳажмини  30  мартагача
ошишига имкон яратди. 

ХУЛОСА
Ўтказилган  тадқиқот  натижаларининг  таҳлили  кўпикнинг  асосий

параметри - ҳажмининг ошиши кўпиклаштирувчи восита таркибига ва техник
кўпикни  тайёрдаш  вақтига  боғлиқ  эканлигини,  тайёрлаш  вақтига  қараб,
аралашмадаги ПБ 2000нинг оптимал миқдори сув ҳажмининг 0,5% ни ташкил
қилишини кўрсатди.

